
  

 

 
 
 

 
 
Mehefin 2024 
 
Annwyl Randdeiliad    
 
Annwyl Riant/Warcheidwad 
 
Darpariaeth ar gyfer plant a phobl ifanc ag anghenion dysgu ychwanegol (ADY) 
 
Rwy'n ysgrifennu atoch i roi'r wybodaeth ddiweddaraf i chi am newidiadau arfaethedig 
i ddarparu lleoedd ysgol arbenigol cynradd ac uwchradd o ansawdd uchel i blant a 
phobl ifanc ag Anghenion Dysgu Ychwanegol fel y nodir isod: 
 
• Sefydlu Canolfan Adnoddau Arbenigol 8 lle ar gyfer iechyd a lles emosiynol yn 

Ysgol Gynradd Baden Powell o fis Medi 2024, yn yr adeiladau presennol.  
 

• Sefydlu Canolfan Adnoddau Arbenigol 8 lle ar gyfer iechyd a lles emosiynol yn 
Ysgol Gynradd y Tyllgoed o fis Medi 2024, yn yr adeiladau presennol.  Byddai hyn 
yn disodli’r Dosbarth Lles presennol.    

 
• Sefydlu Canolfan Adnoddau Arbenigol 16 lle newydd ar gyfer iechyd a lles 

emosiynol yn Ysgol Gynradd Herbert Thompson o fis Medi 2025, o fewn adeiladau 
presennol neu adeilad newydd.    

 
• Sefydlu Canolfan Adnoddau Arbenigol 16 lle ar gyfer iechyd a lles emosiynol yn 

Ysgol Gynradd Lakeside o fis Medi 2024, yn yr adeiladau presennol.   Byddai hyn 
yn disodli’r Dosbarth Lles presennol.    

 
• Sefydlu Canolfan Adnoddau Arbenigol 8 lle ar gyfer iechyd a lles emosiynol yn 

Ysgol Gynradd Springwood o fis Medi 2024, yn yr adeiladau presennol.  Byddai 
hyn yn disodli’r Dosbarth Lles presennol.    

 
• Sefydlu Canolfan Adnoddau Arbenigol 20 lle ar gyfer dysgwyr ag Anghenion 

Iechyd a Lles Emosiynol yn Ysgol Gyfun Gymraeg Plasmawr o fis Medi 2024, yn 
yr adeiladau presennol.  

 
• Sefydlu Canolfan Adnoddau Arbenigol 20 lle ar gyfer Awtistiaeth yn Ysgol 

Gynradd Coed Glas o fis Medi 2024, yn yr adeiladau presennol.   
 

• Sefydlu Canolfan Adnoddau Arbenigol 20 lle ar gyfer Anghenion Dysgu Cymhleth 
a/neu Awtistiaeth yn Ysgol Gynradd Greenway o fis Medi 2024, yn yr adeiladau 
presennol.    



 
• Sefydlu Canolfan Adnoddau Arbenigol 20 lle ar gyfer Anghenion Dysgu Cymhleth 

a/neu Awtistiaeth yn Ysgol Gynradd Severn o fis Medi 2024, yn yr adeiladau 
presennol.   

 
Derbyniwyd un gwrthwynebiad ffurfiol ynglŷn â'r cynnig i sefydlu canolfan adnoddau 
arbenigol 8 lle yn Ysgol Gynradd y Tyllgoed. 
 
Yn ei gyfarfod ar 20 Gorffennaf 2024, ystyriodd y Cabinet y cynnig, y gwrthwynebiadau 
statudol a gyflwynwyd ac ymateb yr Awdurdod Lleol iddynt.  
 
Mae’r adroddiad gwrthwynebu’n cynnwys crynodeb o’r pryderon a godwyd, ynghyd ag 
ymateb y Cyngor.   Ystyriwyd bod yr ymatebion a roddwyd gan y Cyngor yn ateb y 
materion a godwyd.  
 
Mae’r adroddiad gwrthwynebu ar gael i’w weld ar wefan y Cyngor: 
 
Agenda Cabinet ar Dydd Iau, 20fed Mehefin, 2024, 2.00 pm : Cyngor Caerdydd 
(moderngov.co.uk) 
 
Cymeradwyodd y Cabinet y cynigion fel a nodir uchod heb eu newid.  
 
Roedd y Cabinet yn fodlon y bydd y cynigion yn:  
 
• cefnogi cwricwlwm cyfannol, galwedigaethol a therapiwtig, gan gynnwys sgiliau 

bywyd;  
• darparu cymysgedd o leoedd asesu drws troi a lleoliadau tymor hir; 
• lleihau'r ddibyniaeth ar leoedd ysgolion annibynnol, ac o bosibl leoliadau y tu allan 

i'r sir;   
• sicrhau capasiti i gefnogi plant sy'n derbyn gofal yn ysgolion Caerdydd, yn unol â'r 

strategaeth 'Yn Nes at y Cartref'; 
• sefydlu ymagweddau sy’n gynhwysol o ran rhywedd at yr holl ddarpariaeth 

arbenigol yng Nghaerdydd;   
• cynyddu'r cyfleoedd i ddysgwyr oed cynradd fanteisio ar ddarpariaeth arbenigol ar 

safle ysgol brif ffrwd; 
• datblygu ymhellach y cymorth i ddisgyblion gynnal cysylltiadau ag addysg brif ffrwd 

a dychwelyd iddi lle bo hynny'n bosibl;    
• creu cysylltiadau cryf rhwng ysgolion prif ffrwd ac ysgolion arbennig i gefnogi 

lleoliadau deuol a phrofiad dysgu cyfoethocach;  
• gwella'r ystod o gyfleoedd ôl-16, gan gynnwys llwybrau â chymorth at gyflogaeth.  

 
Atgyfeirio Penderfyniad yr Awdurdod Lleol at Weinidogion Cymru  

Dan adran 54 Deddf 2013, os yw'r cynigion wedi'u cymeradwyo gan awdurdod lleol, 
caiff y cyrff canlynol, cyn diwedd y 28 diwrnod gan ddechrau ar ddiwrnod y 
penderfyniad, atgyfeirio'r cynnig at Weinidogion Cymru i'w ystyried;  

https://cardiff.moderngov.co.uk/ieListDocuments.aspx?CId=151&MId=8417&Ver=4&LLL=1

i.   Awdurdod lleol arall y mae'r cynigion yn effeithio arno; 

ii.   Corff crefyddol priodol unrhyw ysgol yr effeithir arno; 

iii.   Corff Llywodraethu ysgol sefydledig neu wirfoddol sy’n destun y cynigion; 

iv.   Ymddiriedolaeth sy'n dal eiddo ar ran ysgol wirfoddol neu sefydledig sy'n destun 
y cynigion; a  

v.  sefydliad addysg bellach y mae’r cynigion yn effeithio arno  

Mae’r penderfyniad yn amodol ar y gweithdrefnau galw i mewn fel y nodir yng 
nghyfansoddiad y Cyngor sy'n galluogi adolygu penderfyniadau’r Cabinet.   Os oes 
galw i mewn ar gyfer y penderfyniad, rhoddir gwybod i’r holl randdeiliaid.   

Os oes gennych unrhyw gwestiynau neu os hoffech ragor o wybodaeth, cysylltwch â’r 
Tîm Cynllunio Trefniadaeth Ysgolion ar 029 2087 2917 neu e-bostiwch:  
ymatebionysgolion@caerdydd.gov.uk  
 

Yn gywir  

 
Richard Portas    
Cyfarwyddwr y Rhaglen  
Rhaglen Trefniadaeth Ysgolion  

